Varðandi forföll
af völdum slysa og veikinda

1. Tilkynningarskylda
Verði skipverji óvinnufær vegna sjúkdóms eða meiðsla skal hann tilkynna skipstjóra það tafarlaust.

Slasist skipverji um borð skal atvikið skráð í dagbók skips og tekin lögregluskýrsla þegar í land er komið, ef ástæða þykir til.

Vanræksla á tilkynningarskyldu getur leitt til missis forfallakaupsréttar, nema um óviðráðanlegar ástæður sé að ræða.

2. Læknisvottorð
Skipverji skal leita til læknis strax og hann telur sig vera óvinnufæran eða þegar í land er komið, ef viðkomandi hefur veikst úti í sjó.  Læknisvottorði skal skila til útgerðarinnar, þar sem óvinnufærnin er staðfest og staðreynd af lækni við skoðun. Í vottorði skulu koma fram ástæður óvinnufærni og hve lengi er áætlað að hún muni vara.

Á læknisvottorði skal koma fram hvenær skoðun læknis fór fram og telst upphaf óvinnufærni vera frá þeirri dagsetningu nema sönnur verði færðar á annað.

Útgerð er heimilt að láta trúnaðarlækni staðreyna óvinnufærni skipverja.

3. Annað 
Sérstök athygli er vakin á því, að skilyrði þess, að útgerðinni beri skylda til greiðslu forfallakaups, er að skipverji sé óvinnufær og læknir staðfesti óvinnufærni við skoðun.

Skipverji sem er óvinnufær skal tilkynna sig til útgerðar strax og hann verður vinnufær svo útgerð geti kallað hann til vinnu við störf tengd hans verksviði. Verði vanhöld á þessu fyrirgerir skipverji rétti til greiðslu forfallalauna frá þeim tíma að hann verður vinnufær og þar til hann hefur störf um borð aftur.

Sé um veikindi eða meiðsl að ræða sem eru minniháttar og ljóst að skipverji verður vinnufær innan fárra daga má gera ráð fyrir að skipverji fari með skipinu og komi til vinnu þegar hann er orðinn frískur.

Sé ofangreindum skilyrðum ekki fullnægt, áskilur útgerðin sér rétt til að hafna kröfu um greiðslu forfallakaups. 

